
				এই পাতাটির মুদ্রণ সংশোধন করা প্রয়োজন। 
እ Sobፓ” ze-fifts;
মধ্যে মাত্র প্রথম ৫০ জন পরীক্ষায় উত্তীর্ণ বলিয়া গণ্য হইবে। এ অবস্থায় আমাদের ভাগ্যে যে কিরূপ ঘটিবে তাহা তখন অনুমান করা অসাধ্য। ঐ সকল পরীক্ষার্থীর মধ্যে অনেকে আমাদের ন্যায়। লণ্ডন, অক্সফোর্ড অথবা কেন্বিজে রীতিমত অধ্যয়ন করিয়াছেন, আবার অনেকে রেন সাহেবের নিকট কেবল এই পরীক্ষাঈ দিবার জন্য বিশিষ্ট শিক্ষা লাভ করিয়াছেন । অবশিষ্ট ছাত্ৰগণ অপরাপর কলেজ হইতে নিজ নিজ বিশিষ্ট শিক্ষকের নিকট শিক্ষা লাভ করিয়া আসিয়াছেন ।
“শিক্ষা-বিভাগে এরূপ কঠিন পরীক্ষা পৃথিবীতে আর কোথাও আছে কি না সন্দেহ। এই পরীক্ষা প্ৰায় এক মাসেরও অধিক কাল ব্যাপিয়া চলিল। পরীক্ষার বিষয় বহু কিন্তু ছাত্রেরা সমস্ত বিষয়েরই পরীক্ষা দিতে বাধ্য নহে। প্ৰত্যেক পরীক্ষার্থকেই তাহার মনোমত কয়েকটী বিষয়ে পরীক্ষা দিতে হয়। আমি পরীক্ষা দিবার নিমিত্ত পাঁচটী বিষয় মনোনীত করিয়াছিলাম :-(১) ইংরেজী সাহিত্য, ইতিহাস ও রচনা (২) গণিত (৩) মনোবিজ্ঞান (৪) প্ৰাকৃতিক বিজ্ঞান এবং (৫) সংস্কৃত ।
“পরীক্ষা-ফল যখন বাহির হইল। তখন দেখিয়া আনন্দিত হইলাম যে, ইংরেজার পরীক্ষায় ৩২৫ জন ছাত্রের মধ্যে আমি দ্বিতীয় স্থান অধিকার করিয়াছি এবং ৫০০ নম্বরের মধ্যে ৪২০ নম্বর পাইয়াছি। ংস্কৃতে ৫০০ শতের মধ্যে ৪৩০ নম্বর পাইয়াছিলাম। সমস্ত পরীক্ষার ফল বাহির হইতে প্ৰায় এক মাসের অধিক কাল কাটিয়া গেল। এই সময়টা বড়ই উদ্বেগের সহিত কাটাইলাম, পরীক্ষার ফল বাহির হইলে দেখিলাম-আমি উত্তীর্ণ ৫০ জনের মধ্যে দ্বিতীয় স্থান অধিকার করিয়াছি। আমার বন্ধুদ্বয়ও উত্তীর্ণ হইয়াছিলেন।”
ইংলণ্ডে অধ্যয়নের সময়ে ১৮৬৮ খৃষ্টাব্দে পালামেণ্টের সদস্য-নিৰ্বাচন
ব্যাপার ও বিরাট ভোট-যুদ্ধ রমেশচন্দ্ৰ দেখিয়াছিলেন। এই যুদ্ধে

